
GOUVÈNÈ CUOMO SIYEN PWOJÈ-LWA POU AGRANDI AK AMELYORE US OPEN NATIONAL TENNIS 

CENTER 

 

Agrandisman an Pral Adapte pou Plis Fanatik, Amelyore Enstalasyon yo ak Enfrastrikti yo, epi Kreye 

Plis Pase 1.500 Djòb 

 

Semèn sa a, lè New York pral òganize US Open avèk fyète, Gouvènè Andrew M. Cuomo te anonse siyati 

pwojè-lwa pou agrandi ak amelyore Billie Jean King National Tennis Center. Pwojè-lwa a pral pèmèt 

reparasyon enfrastrikti enpòtan, pèmèt plis fanatik patisipe nan gwo tounwa epi kreye plis pase 1.500 

djòb nan domèn konstwiksyon ak djòb atanplen. 

 

Gouvènè Cuomo di konsa, “Kòm sant US Open, Billie Jean King National Tennis Center ap mennen anpil 

milye fanatik nan New York chak ane, pou sipòte endistri touris nou an epitou pou bay jarèt pou aktivite 

ekonomik lokal la. New York fyè pou prezante pi bon jwè yo nan tenis nan evènman anyèl sa a, epi 

mwen pran angajman pou fè enfrastrikti sa a vin pi bon jan li kapab pou atire epi òganize plis evènman 

tankou US Open. Pwojè-lwa jodi a pral ede fè sa posib, lè li pèmèt agrandisman ak amelyorasyon 

konplèks espò, pandan l ap kreye plis pase 1.500 djòb pou kominote a. Depi nan CitiField pou rive nan 

Yankee Stadium ak nan Billie Jean King National Tennis Center, New York ofri pi bon mwayen pou espò 

ak pou amizman peyi a.” 

 

Siyati jodi a pral bay prèske yon ak tè pou agrandisman limit tout konplèks la ak yon rannman pou 

Depatman Pak New York 1,56 ak teren pou itilizasyon pou lwazi piblik la. Amelyorasyon ki planifye yo ap 

gen ladan yon nouvo ranje teren tenis, anplis yon zòn limit ki gen kloti ak bèl peyizaj pou amelyore 

sekirite ak sikilasyon espektatè yo, ak nouvo pozisyònman pou estad ki gen tribin nan. Answit, 

enfrastrikti ki pase mòd yo ap repare ak modènize, epi espas biznis piblik yo ak devan lanmè yo ap 

agrandi pou adapte avèk apeprè 10.000 lòt fanatik pa jou pantan tounwa US Open. Yo prevwa 

agrandisman konplèks la pral kreye apeprè 800 djòb nan domèn konstwiksyon ak 776 lòt djòb atanplen 

pou moun k ap viv nan Queens sou yon peryòd 10 zan. 

 

Ko-Dirijan Sena Eta New York, Dean G. Skelos di konsa, “Apwobasyon pwojè-lwa sa a pral louvri chemen 

pou yon agrandisman istorik National Tennis Center USTA, ki pral kreye nouvo djòb ak opòtinite pou 



 

Haitian Creole 

kwasans ekonomik nan ak toutotou zòn Vil New York. Answit, agrandisman an pral asire New York ap 

òganize premye tounwa tenis peyi a pou ane k ap vini yo, epi sitwayen nou yo kapab kontinye fè 

eksperyans tenis klas mondyal gason ak fanmi nan pwòp lakou yo.” 

 

Manm Asanble Jeffrion L. Aubry di konsa, “US Open se premye evènman espòtif nan Queens, lè zye 

lemonn brake sou nou. Agrandisman sa a pral jwenn eksitasyon ak tradisyon tenis klas mondyal nan 

kominote nou ak nan eta a pou fanatik tenis ak moun yo pidevan. Sa ap non sèlman amelyore 

eksperyans tenis pou fanatik ak konpetitè yo, men tou l ap amelyore enpak ekonomik US Open ak 

National Tennis Center, ki se jeneratè revni ki pwouve ak yon avantaj pou ekonomi vil la. ” 

 

Prezidan Konsèy ak Prezidan USTA, Dave Haggerty, di konsa, “USTA fyè pou istwa rich li nan New York, ki 

date depi 195. Kòm pi gwo evènman espòtif lemonn, US Open fyè pou atire atansyon lemon nan vil la ak 

eta a li rele lakay li, epi yo kontan paske pwojè-lwa sa a pral pèmèt tradisyon an kontinye pandan 

lontan.” 

 

Billie Jean King National Tennis Center se pi gwo sant tenis piblik nan lemon. Se United States Tennis 

Association (USTA) ki opere li pou Vil New York, sou teren yo anfème nan Vil la nan Flushing Meadows-

Corona Park, ki nan Queens. Konplèks la òganize Chanpyona Tenis US Open, youn nan premye evènman 

espòtif nan lemonn. Nan ane 2010, US Open te kreye apeprè $756 milyon dola nan enpak pozitif 

ekonomik pou Vil New York, yon ogmantasyon ant $420 milyon dola nan ane 2001 ak $145 milyon dola 

nan ane 1991. Tounwa a kreye tou 6.000 djòb sezonye chak ane, avèk 85% anplwaye nan Vil New York 

ak 41% nan Queens, sitou. Djòb sa yo kreye apeprè $40 milyon dola nan konpansasyon anplwaye.  

